
Apstrakt: Najstariji korijeni gradanskog druStva na bosanskohercegovackim prostorima
datiraju jos iz antickog doba, odnosno iz vremena kada su ovi prostori postali sastavnim
dijelom velike Rimske imperije. Osvajanjem ovih prostora i pokoravanjem
starosjedilackog (ilirskog) stanovnistva rimske vlasti su se suocile sa brojnim pitanjima, od
kojih je svakako bilo najvaznije ono koje se odnosilo na drustveni status svakog pripadnika
podanicke populacije, koja je bila potpuno obespravljena. Svjesne takvog stanja, carske
vlasti su usle u viSestoljetni proces transformacije postoje¢ih i uspostavljanja novih
drustvenih odnosa, Ciji je osnovni smisao bio da se onom dijelu starosjedilackog
stanovniStva, koje je prihvatalo i podrzavalo rimsku vlast dodijeli civitet, odnosno ista
gradanskih prava kakva su imali punopravni rimski gradani-Rimljani. Tako su, tokom
vremena, mnogi pripadnici ilirskog etnosa dobili status punopravnih rimskih gradana, $to
je, jos tada, imalo za posljedicu uspostavljanja gradanskog drustva.

Kljuéne rije¢i: Rimsko carstvo, rimska civilizacija,druStveni odnosi, drudtveni poredak,
bosanskohercegovacki prostori, starosjedioci, kolonizacija, urbanizacija, romanizacija

Abstract: The earliest roots of civil society in the territory of Bosnia and Herzegovina date
back to the ancient times, i.e. from the time when these areas became part of the great
Roman Empire. By winning this region and subjugating the indigenous (lllyrian)
population, the Roman authorities faced a number of issues, the most important of which
were related to the social status of each member of subjugated population, which was
completely disenfranchised. Aware of this situation, the imperial government entered into
the centuries-long process of transforming the existing social relations and establishing the
new ones, whose main purpose was to grant citizenship (that is the same civil rights as the
full Roman citizens had) to that part of indigenous peoples who accepted and supported the
Roman authority. Thus, over time, many members of the Illyrian ethnos got the status of
full-fledged Roman citizens, which, even then, resulted in the establishment of civil
society.

Jos u vrijeme starih Grka i Rimljana uspostavljeni su novi drustveni odnosi.
Isti su u sebi sadrzavali sve komponente tipi¢nog gradanskog drustva,
onakvog kakvo se ono danas shvata i objaSnjava. Naime, razvoj
demokratije podrazumijevao je aktivno sudjelovanje svih gradana u
oblikovanju i vodenju politike u okviru vece ili manje druStvene zajednice.
Ta pojava je, u svakom slucaju, oznacila pocetak jednog novog razdoblja u
historiji razvoja drustva i1 druStvenih odnosa. Sa uvodenjem nove druStvene
kategorije stari Grci i Rimljani su u prvi plan svog druStvenog poretka
stavili slobodnog ¢ovjeka, odnosno gradanina koji je uzivao puna gradanska
i politicka prava, a $to je bilo potpuno suprotno ranijoj drustvenoj hijerarhiji
po kojoj je postojala stroga podjela na vladajuéi, na jednoj, i potcinjeni
stalez, na drugoj strani.

Tokom vremena, izraz gradansko drustvo je, zavisno od drustvenog
poretka, tumacen na dva nacina. Jedni su ga predstavljali onakvim kakvo
ono u biti i jeste, a drugi na potpuno iskrivljen nacin. Otuda je, istina,
sasvim rijetko, gradansko drusStvo poistovjecivano sa nacinom vladavine
pojedinih vlastodrZaca.

Tek potkraj XVIII stolje¢a doslo je do potpunog zaokreta u
razumijevanju, a samim tim i ispravnom tumacenju gradanskog drustva.
Sam termin gradansko drustvo je posmatran i pomno pracen u sklopu
tadasnjih drustvenih pojava i tekovina, koje su kod velikog broja ljudi
probudile jednu novu svijest, prvo o sebi, a potom i o drustvu opéenito, te u
skladu s tim i shvatanje koja je uloga svakog ¢ovjeka, s jedne, i drustva u
cjelini, s druge strane. Osnovna zadaca svakog gradanina je da se zastiti od
negativnih uplitanja drZzave u njegov svakidasnji Zivot, te na taj nacin stvori
potrebne predispozicije za njegovo slobodno promisljanje, prosudivanje i
zaklju€ivanje. Medutim, globalno promatrano, u danaSnjem svijetu
demokratije Cesto se, svjesno ili nesvjesno, zanemaruje ili potpuno ignorise
drustvena pozicija svakog pojedinca, a samim tim i uloga gradanskog
drustva u cjelini.

Dolazak Rimljana na bosanskohercegovacke prostore

Pod pojmom Rimljani obuhvaceni su svi oni stanovnici Rima (rimske
drzave) koji su, prije ili kasnije, prihvatili i podrzavali rimsku vlast i kao
takvi uzivali status punopravnih rimskih gradana, $to ¢e re¢i svi oni koji su
imali puna gradanska i politicka prava. Usko posmatrano, pojam Rimljanin
dolazi od imena rimske prijestolnice, grada Rima (Roma), dok u Sirem
smislu taj pojam se isklju¢ivo odnosi na punopravne gradane-stanovnike
rimske drzave. Najstariji Rimljani su po svom etni¢kom porijeklu pripadali
italskom plemenu Latina. Sa Sirenjem grada Rima, odnosno rimske drzave
na susjedne pokrajine, u kojima su takoder Zivjela italicka plemena kao Sto
su Etrurci, Samniti, Apulci, Kampanci, Veneti, Kalabrijci, Toskanci i drugi,
stalno se povecavao broj stanovnika koji su prihvatali da svoje zasebno
plemensko ime zamijene novim imenom Rimljanin (Rimljani), koje je bilo
zajednicko za sve ondasnje stanovnike Rima (rimske drzave). U kasnijim
razdobljima, koja su bila obiljezena ekspanzijom Rimske drzavena prostore
izvan Apeninskog poluotoka, pokoreni narodi su se, takoder, deklarisali se
kao Rimljani. Naravno, dominantnu ulogu, posebno u vrijeme velikog
uspona Rima, imali su rodeni Rimljani, odnosno stari Latini. Uporedo sa
Sirenjem rimske drZave, ondasSnje rimske vlasti su provodile brojne
aktivnosti kako bi na novoosvojenim podru¢jima u potpunosti zaZivjela
rimska uprava. Sam proces uspostave vlasti pratili su i drugi jednako vazni
procesi, a prije svih kolonizacija i urbanizacija osvojenih prostora,
romanizacija pokorenog stanovniStva i odrzavanje trajnog mira. Takvo
opredjeljenje rimskih vlasti jasno nam ukazuje na njihovu svijest da se
samo na taj i takav nafin moze obezbijediti i na duzi vremenski period
osigurati jedinstvo i stabilnost Rima, odnosno rimske drzave. Na kraju,
takva politicka orijentacija se u potpunosti pokazala ispravnom i krajnje
djelotvornom za rimsku drZavu.

Da bismo govorili o gradanskom drustvu i njegovim korijenima na
prostorima danasnje Bosne i Hercegovine, moramo se, prije svega, osvrnuti
na davnasnju proslost ovih krajeva, odnosno na vrijeme kada su oni postali
sastavnim dijelom velikog Rimskog carstva. Pored brojnih osobenosti
Carstva jedna je bila posebno izrazena i nadasve zanimljiva. Rije¢ je o
izuzetno bogatim tekovinama rimske civilizacije €iji se napredak, izmedu
ostalog, ogledao i u sferi drustvenih odnosa, u okviru kojih su se desile

znacajne pozitivne promjene. Te promjene su se, u svakom slucaju, desile
zahvaljuju¢i novoj politickoj orijentaciji carskih vlasti, koje su vremenom
postale potpuno svjesne da mir i sigurnost u zemlji zavise, prije svega, od
raspolozenja svih njenih gradana, a posebno od kategorije slobodnih
gradana koji su u to vrijeme ¢inili okosnicu rimskog drustva. Mada su bili
slobodni, oni, ipak, nisu imali puna gradanska prava. Medutim, da bi se
obezbijedila njihova lojalnost, poslusnost i podrska, $to je rimskim vlastima
bilo itekako potrebno, i to ne samo u kriznim razdobljima nego i u vrijeme
mira 1 blagostanja, trebalo ih je izjednaciti sa punopravnim gradanima
Carstva. Slijede¢i takvu politicku orijentaciju rimske vlasti su usle u
dugoroCan proces uspostavljanja novog sistema druStvenih odnosa. S
promjenom statusa slobodnih gradana promijenjena je kompletna situacija u
rimskom drustvu. Dakle, kako se radi o imperiji sa veoma razvijenom
civilizacijom, u kojoj je ljudska sloboda predstavljala dominantan faktor u
normalnom funkcionisanju drZzave, sasvim je razumljivo da se i najstariji
korijeni gradanskog drustva na bosanskohercegovackim prostorima traze
ba$ u okviru rimske civilizacije. Krizu robovlasnickog sistema, koja je do
punog izrazaja dosla potkraj 11 i tokom 1 st. s.e., rimske vlasti su nastojale
prevazici kroz uspostavljanje novog drustvenog poretka koji bi u osnovi bio
orijentisan prema uspostavljanju jednakih prava za sve rimske gradane, bez
obzira na njihovo etnicko, vjersko i socijalno porijeklo. Cilj je bio da se na
nivou cijelog Carstva uspostavi jednakost i ravnopravnost svih gradana,
odnosno da se kroz izjednacavanje podanika sa punopravnim rimskim
gradanima osiguraju prijeko potrebni uslovi za stabiliziranje stanja unutar
zemlje, a uz to i nesmetano funkcionisanje carskog sistema vlasti. Takva
orijentacija bila je prisutna tokom cijelog razdoblja rimske vladavine.

Uspostavljanje novih drustvenih odnosa
na bosanskohercegovackim prostorima

Temeljitijim istrazivanjem anticke proslosti danasnjih
bosanskohercegovackih prostora dolazimo do novih mnogo jasnijih saznanja

! Michail Rostovcev, Istorija starog sveta (Gréka i Rim), Novi Sad 1990, 134; Michail
Rostovcev, The Social and Economic History of the Roman Empire, Oxford 1926, 438-
442,

o nekim veoma vaznim, ali jo$ uvijek otvorenim ili nedorecenim pitanjima.
Jedno od takvih pitanja vezano je za drustveni poredak i drustvene odnose u
vrijeme rimske uprave. S tim u vezi, malo se zna kakvi su ti odnosi bili,
kako su oni funkcionisali, prvenstveno, na relaciji izmedu vladajuceg, na
jednoj, i pot¢injenih staleza, na drugoj strani. Isto tako, nisu nam dovoljno
jasni odnosi medu etnickim, vjerskim, strukovnim i drugim zajednicama
onda3njeg stanovnistva ovih prostora.?

U nastojanju da proSirimo vidike ili pak dopunimo odgovore na neka
jo§ uvijek otvorena pitanja u druStvu iz rimskog perioda na
bosanskohercegovackim prostorima otkrivaju nam se mnoge druge
nedovoljno istrazene 1 obradene okolnosti koje su po mnogo Cemu
karakteristi¢ne bas za ove krajeve. Njithovom podrobnijom analizom pruzaju
nam se moguénosti da preciznije utvrdimo i definiSemo druStvenu poziciju
svakog pojedinca ili grupe ondasnjih stanovnika ovih prostora.

Svjesni koliki i kakav utjecaj na stabilnost Carstva imaju dobro
uredeni drustveni odnosi, odnosno sloga medu stanovniStvom, rimski carevi
su, neposredno nakon uspostavljanja vlasti na ovim prostorima odlu¢ili da
provedu korjenite reforme u pogledu podizanja pozicije nizih druStvenih
slojeva na jedan visi nivo, a sve to s ciljem da dobiju njihovu punu lojalnost
I potpunu privrzenost Carstvu. Naravno, takva zamisao iziskivala je, prije
svega, puno vremena, sistematic¢an rad i krajnje korektan i jednak odnos
prema svim podanicima, pogotovu ako se imaju na umu ranija proslost
bosanskoghercegovackih prostora, njihova nova demografska slika, stanje
ekonomije, kao i njihova vaznost za cijelo Carstvo. S tim u vezi, rimske
vlasti su odlucile da, ¢im prije, stvore §to povoljniji ambijent za medusobno
razumijevanje 1 uvazavanje svake vrste razliCitosti medu onda$njim
stanovniStvom ovih prostora. U sklopu tih dogadanja posebno je bio vazan
odnos rimskih vlasti prema starosjedilaCkom stanovniStvu, s jedne, i
starosjedilackog stanovnistva prema carskim vlastima, s druge strane.

2 Grga Novak, Pogled na prilike radnih slojeva u rimskoj provinciji Dalmaciji, Historijski
zbornik, Zagreb 1948, 144-148; Esad PaSali¢, Problemi ekonomskog razvitka u
unutradnjosti rimske provincije Dalmacije, GodiSnjak, V, Centar za balkanoloSka
ispitivanja, Sarajevo 1967, 99-111; Ivo Bojanovski, Bosna i Hercegovina u anticko doba,
Sarajevo 1988, 22-74; Ante Skegro, Anticka ekonomika u Bosni i Hercegovini, Centar za
balkanoloska ispitivanja, Sarajevo XX1X/1991, 53-139.

15



Najstariji korijeni gradanskog drustva na tlu danasnje Bosne i Hercegovine

Sude¢i prema raspolozivim podacima starosjedilacko stanovnistvo se
ni na koji nacin nije suprotstavljalo uspostavljanju rimske uprave, sto je za
Rimljane predstavljalo itekako olakSavajucu okolnost. Gledano, pak, s druge
strane ni carske vlasti nisu posezale ni za kakvim metodama prisile niti
represalija nad zateCenim stanovnistvom §to je, u svakom sluc¢aju, bilo od
presudne vaznosti kada je u pitanju zazZivljavanje, prije svega, rimske uprave
na podruéju danasnje Bosne i Hercegovine.® Takvi odnosi bili su dobra
podloga za uspostavljanje novog drustvenog poretka zasnovanog na punoj
toleranciji, jednakosti i ravnopravnosti medu svim gradanima. Krajnje
korektan i1 pozitivan odnos prema starosjedilackom stanovniStvu carske
vlasti su iskazivale u sferi duhovnog Zivota, a posebno u oblasti vjere i
vjerskih obreda. Upravo u takvim odnosima mogu se i traziti najstariji
korijeni gradanskog drustva na danasnjim bosanskohercegovackim
prostorima. Vremenom, ti odnosi ¢e se sve vise razvijati i kao takvi jacati
drustvenu poziciju svakog pojedinca iz reda zateCenog ilirskog etnosa.

Odmah nakon osvajanja bosanskohercegovackih prostora carske vlasti
su pristupile uspostavljanju trajnog mira, potom sistematskom naseljavanju i
urbanizaciji ovih krajeva, te na kraju romanizaciji domaceg stanovnistva.

Romanizacija starosjedilackog stanovniStva spada u red najvaznijih
poduhvata rimskih vlasti. Rije¢ je o izuzetno sloZzenom, viseslojnom i
dugoro¢nom procesu, koji je u sebi sadrzavao vise razli¢itih kulturoloskih 1
socioloSkih aspekata. Na prvom mjestu bila je akulturacija zateCenog
domaceg (ilirskog) stanovni$tva, koje je postepeno prihvatalo i preuzimalo
tekovine rimske kulture i civilizacije, kako materijalne, tako i
duhovne.Drugo mjesto pripada dodjeli gradanskih prava, ali samo
istaknutijim pojedincima, rodovima i zajednicama iz reda starosjedilaca.
Oba ova procesa bila su usko povezana sa urbanizacijom i
municipalizacijom ovih prostora. Zahvaljuju¢i njihovom sistematskom
provodenju doslo je do prerastanja dotadasnjih domorodackih plemenskih i
etnickih teritorija u gradske op¢ine (municipije).

3 O tome opsirnije: G. Novak, Proslost Dalmacije, 45-55; E. Pasali¢, Period rimske
vladavine do kraja Il vijeka naSe ere, u: Kulturna istorija Bosne i Hercegovine od
najstarijih vremena do pocetka osmanske vladavine, Sarajevo 1984, 193-2011; Puro
Basler, Kasnoanticko doba, u: Kulturna istorija Bosne i Hercegovine od najstarijih
vremena do pocetka osmanske vladavine, Sarajevo 1984, 311-313.

16



Historijska misao, 1, Tuzla, 2015, 11-25. Bego Omeréevic  Mersiha Imamovic¢

Rezultati romanizacije su se manifestovali kroz transformaciju
identiteta starosjedilackog stanovniStva, pri ¢emu su se stare etniCke
zajednice jos ¢vrSce povezale, kako medusobno tako i sa doseljenicima iz
drugih krajeva Carstva, Sto je za posljedicu imalo oblikovanje novih
zajednica rimskog provincijalnog stanovnistva. Svaki od pomenutih procesa
se medusobno prozimao sa drugim. Zato, sve ove procese treba posmatrati
u konstantnoj uzro¢no-posljedi¢noj vezi.

Prevashodni cilj rimskih vlasti bio je da zateCeno stanovniStvo prihvati
rimski naéin Zzivljenja, rimsku kulturu i civilizaciju, kao i sve drugo Sto je
pripadalo Rimljanima, a sve to kako bi se ono, ¢im prije, uklopilo u
ondasnje tokove rimskog druStvenog Zivota. Imajuéi u vidu da je to proces
dugog trajanja, carske vlasti su to radile postepeno i sistematski. U taj proces
su, prije svih, bili direktno ukljuceni doseljenici (stranci) na ove prostore,
koji su uzivali status punopravnih rimskih gradana.

U nastojanju da kod zatecenog stanovniStva ne izazovu bilo koju vrstu
revolta, niti pak njegovu neposlusnost, rimske vlasti su, neposredno nakon
osvajanja bosanskohercegovackih prostora, priznale peregrinski status
starosjediocima, tj. linu slobodu, ali ne i status punopravnih rimskih
gradana. Uporedo s tim, njihovim etni¢kim teritorijama je data izvjesna
autonomija, u vidu peregrinskih civitatesa (domorodackih op¢ina). Sirom
zemlje su podignuti vojni logori (castrumi), u kojima su bile stacionirane
vojne posade i izgradene putne komunikacije koje su, prije svega, sluzile za
brzo prebacivanje vojske s jednog na drugo podrucje provincija Dalmacije
i Panonije.*

4 Kroz podruéje danasnje Bosne i Hercegovine prosle su &etiri ceste, koje su polazile iz
Salone kao provincijalnog sredista Dalmacije. Jedna je vodila do planine Ulcirus u zemlji
Ditiona (sjeverozapadnih susjeda Delmata), druga do mjesta Ad Fines na podru¢ju Mezeja,
treca do dezitijatskog kastela Heduma (negdje na podruc¢ju Breze), a cetvrta do mjesta na
rijeci Bosni (Ad Bathinus flumen), gdje je bila granica prema Breucima. Ove ceste su
primarno imale vojni karakter, ali kasnije su posluzile kao okosnica daljeg razvoja putnih
komunikacija na podruc¢ju danasnje Bosne i Hercegovine, te su imale veliku ulogu u
privrednom, kulturnom i drugom preobrazaju tih prostora (Ivo Bojanovski, Dolabelin
sistem cesta u rimskoj provinciji Dalmaciji, Akademija nauka i umjetnosti Bosne i
Hercegovine, Djela, XLVII, Centar za balkanolo3ka ispitivanja, 2, Sarajevo 1974).

17



Najstariji korijeni gradanskog drustva na tlu danasnje Bosne i Hercegovine

U prvih nekoliko decenija rimske vladavine na celo peregrinskih
civitatesa su postavljani rimski vojni prefekti, najéesée oficiri-legionari,®
koji su najces¢e obnasali duznost upravitelja ili nadzornika. U svom radu
oni su se dobrim dijelom oslanjali na prvake iz reda starosjedilacke
aristokracije, koji se u natpisima spominju kao princepsi.® Upravo su oni
bili ti koje je najranije zahvatila romanizacija, u smislu prihvatanja rimskog
nacina Zivota, latinskog jezika, obiCaja, rimskih imena i drugih tekovina
rimske kulture i civilizacije. Njihova vezanost za Carstvo je postala veoma
¢vrsta. Vremenom, princepsi su preuzeli ulogu posrednika izmedu Rimljana
s jedne i pripadnika svoje zajednice s druge strane, Sirom otvarajuéi, na taj
nacin, vrata daljnjoj romanizaciji.

Provodenje romanizacije nad domacim stanovni$tvom je mnogo vise
bilo izrazeno u okviru regrutacije mladih muSkaraca u rimske vojne
jedinice. Broj regrutovanih mladi¢a je, u prvom redu, zavisio od veli¢ine
odredene zajednice, zatim od njenog ranijeg odnosa prema Rimu, kao i od
odnosa rimskih vlasti prema toj zajednici. Regrutacija je narocito bila
izrazena medu starosjedilackim zajednicama koje su ranijim razdobljima
pruzile najzes¢i otpor Rimljanima. Vojna sluzba je trajala oko 25 godina.
Vojni rok je sluzen na cijelom prostoru Carstva, od Britanije preko Male
Azije 1 Sirije pa sve do Mauritanije. Potvrde o tome nalazimo u sa¢uvanim
natpisima i otpusnim diplomama, iz kojih se jasno vidi da se jedan broj
vojnika, po isteku vojne sluzbe, vracao u svoj rodni kraj. Takvi su, poslije
dvadeset i pet godina provedenih u rimskoj vojci, prihvativsi sve tekovine
rimske kulture 1 civilizacije, bili ve¢ romanizirani. Po povratku u rodno
mjesto oni su, zajedno sa princepsima starosjedilacke zajednice kojoj su i
sami pripadali, postajali ne samo jak oslonac rimskoj provincijalnoj upravi,
nego i glavni akteri romanizacije unutar svoje zajednice.’

U prvim decenijama rimske vladavine na podrucju provincija
Dalmacije i Panonije princepsi i veterani domaceg porijekla su u mnogome

5> Tako je, na primjer, centurion Marcellus iz VI legije Claudia pa fidelis u vrijeme cara
Nerona upravljao Mezejima i Desitijatima (Corpus inscriptionum latinarum [dalje: CIL],
sv. IX, br. 2564).

6 1. Bojanovski, Dolabelin sistem, 60-64.

7 E. Pagali¢, Period rimske vladavine, 210-221; Aleksandar Stip&evié, lliri, Zagreb 1991,
54.

doprinijeli prevazilazenju raznih vrsta nesuglasica i nesporazuma na relaciji
izmedu indigenog stanovniStva, s jedne, i Rimske drzave, s druge strane.
Starosjedilacko stanovniStvo bosanskohercegovackih prostora je uglavnom
zivjelo u ruralnim krajevima, jasno podijeljeno u plemenske i rodovske
zajednice, koje su bile smjestene oko utvrdenja, bez ¢vrSéeg politickog
jedinstva i sa veoma izrazenom naturalnom privredom. Po uzoru na urbane
centre poput grada Rima rimski kolonisti, manjim dijelom doseljnici i u
mnogo vecem broju veterani, tokom vremena su i na ovim prostorima
podizali naselja tipa rusti¢nih vila 1 gradskih centara. Takva naselja su bila
stjeciSta zemljoposjednika, trgovca i zanatlija. Ona su, nesumnjivo, bila
prva naselja urbanog tipa i kao takva vrlo brzo su postala veoma privla¢na
za okolno peregrinsko stanovnistvo.®

Pored nastojanja da obezbijede funkcionisanje drzave u punom
kapacitetu carske vlasti su znacajan dio svojih aktivnosti usmjeravale na
daljnje  odrzavanje  trajnog mira i  pune  kontrole  nad
bosanskohercegovackim prostorima, kako bi stvorile potrebne uslove za
nesmetano iskoriStavanje privrednih potencijala i za izgradnju putnih
komunikacija, prvenstveno onih koje su vodile u pravcu Podunavlja.®
Zahvaljuju¢i takvom carskih vlasti ovi prostori su jedno vrijeme
predstavljali najmirnije 1 najsigurnije podru¢je u okvirima Rimskog
carstva.

Historijski promatrano, stanovnistvo bosanskohercegovackih prostora
je tokom rimske vladavine proslo kroz nekoliko faza na putu svog
politickog, ekonomskog i drustvenog razvitka. Medutim, ono $to je posebno
zanimljivo, a Sto je i predmetom ovog rada, vezano je za uspostavljanje
novih drustvenih odnosa, zasnovanih na elementima tipi¢nog gradanskog
drustva. Naime, vrlo brzo nakon osvajanja ovih krajeva 9. godine n.e.°
rimske vlasti su odlucile da u potpunosti promijene svoj raniji odnos prema

8 I. Bojanovski, Bosna i Hercegovina u anticko doba, 67-68; E. Pasali¢, Anticka naselja i
komunikacije u Bosni i Hercegovini, Sarajevo 1960, 79-110.

° G. Novak, Proslost Dalmacije, 45-55; E. Pasali¢, Period rimske vladavine, 79-108; D.
Basler, Kasnoanticko doba, 309-313; Arheloski leksikon Bosne i Hercegovine, 36-40; M.
Rostovcev, Istorija starog sveta (Grcka i Rim), 134-169.

10 Nikola Vuli¢, Dalmatsko-panonski ustanak (od 6-9.g. po Hr.), Glas Srpske kraljevske
akademije, Beograd 1926, knj. 121, 55-72; I. Bojanovski, Bosna i Hercegovina u anticko
doba, 32-64.

zateCenom stanovniStvu. Time je 1 zapoceo viSestoljetni proces
transformacije postojecih i uspostavljanja novih drustvenih odnosa, ¢iji je
osnovni smisao bio da se jednom, odnosno onom dijelu domaceg
stanovnidtva koje je prihvatalo i podrzavalo rimsku vlast dodijeli civitet,!
Sto je u konacnici znacilo davanje jednakih ili istih gradanskih prava kakva

su imali punopravni rimski gradani - Rimljani.

Davanje civiteta starosjedilackom stanovnistvu

Namjere carskih vlasti su bile da se zadovolje elementarne potrebe
starosjedilackog stanovniStva, a uz to i ostvare prijeko potrebni uslovi za
neometano upravljanje ovim prostorima. Takva praksa pokrenuta je joS u
vrijeme rimskog trumvira Cezara, potom nastavljena za vladavine careva
Tiberija Klaudija, Vespazijana Flavija, Ulpija Trajana, Elija Hadrijana,
Marka Aurelija, Septimija Severa i na kraju okon¢ana u vrijeme vladavine
cara Karakale,* koji je 212. godine obznanio edikt na osnovu kojeg je svim
slobodnim gradanima Carstva, ukljucuju¢i i slobodne gradane rimskih
provincija Dalmacije i Panonije,® u ¢&jem sastavu su bili
bosanskohercegovacki prostori, dodijelio status punopravnih rimskih
gradana. Potvrde o tome nalazimo u imenima starosjedilaca, odnosno u
njihovoj troimenoj onomastickoj formuli iz koje se jasno vidi kada je neko
iz reda domaceg stanovniStva i u vrijeme kojeg vladara, dobio civitet tj.
status punopravnog gradanina Rimskog carstva.'* Primanjem rimskog

1 G. Novak, Pogled na prilike radnih slojeva, 144-168; E. Pasali¢, Period rimske
vladavine, 101-108.

2 Dyje Rendi¢-Miocevié, Problemi romanizacije Ilira s osobitim obzirom na kultove i
onomastiku, Godisnjak, V, CBI, Sarajevo 1967, 139-153; Michail Rostovcev, Istorija
starog sveta, 134; Bego Omercevi¢, Promjene na prostoru danasnje Bosne i Hercegovine u
vrijeme barbarskih provala i vladavine Ostrogota (etni¢ke, druStveno-ekonomske i
kulturne), Saznanja, Casopis za historiju Drustva histori¢ara Tuzla i Odsjeka za historiju
Filozofskog fakulteta Univerziteta u Tuzli, Tuzla 2005, 175-186.

13 Grga Novak, Topografija i etnografija rimske provincije Dalmacije, Nastavni vjesnik,
Zagreb 1918, knj. XXVII, 86-92; Ivo Bojanovski, Prilozi za topografiju rimskih i
predrimskih komunikacija i naselja u rimskoj provinciji Dalmaciji, Godisnjak, CBI,
Sarajevo X/1973, XV-13/1977, XVI1I-15/1978, XIX-17/1981, XXII-20/1984, XXV-
23/1987.

14O tome opsirnije: D. Rendi¢-Miocevi¢, Problemi romanizacije llira, 139-159; Bego
Omercevi¢, Bosna i Hercegovina u vrijeme kasne antike, Tuzla 2010, 55-123.

civiteta oni su i1 formalno postajali Rimljanima, uklapajuéi se, pri tome, u
kozmopolitsko drustvo rimskih municipija, u kojem su romanizirani
starosjedioci, strani kolonisti i veterani Zivjeli zajedno. Medutim, oni ipak
nisu u potpunosti prekidali veze sa zajednicama iz kojih su poticali. O tome
nam vrlo rjecito govore neki od pronadenih natpisa kao npr. Lucius lallus
Valens qui et Liccae Bardi filius (CIL, X, 3468 = 2715) iz kojeg se jasno
vidi dvojnost identiteta starosjedilaca koji su sluzbovanjem u vojsci ili
mornarici ostvarili civitet tj. gradanski status. Oni su, doista, u pogledu
gradanskih prava bili potpuno izjednaceni sa Rimljanima i doseljenicima.
Nosili su rimska imena ispisana na latinskom jeziku. Medutim, u
komunikaciji sa svojim saplemenicima Koristili su svoj tradicionalni
identitet, ilirsko ime i vlastiti jezik. Domace stanovniStvo koje je uzivalo
puna rimska gradanska prava predstavljalo je veoma ¢vrstu kop€u izmedu
svega onoga Sto je pripadalo rimskom civilizacijskom krugu i tradicionalnoj
starosjedilackoj kulturi.

Koliko su rimske vlasti, zaista, uvaZzavale i priznavale nekadasnje
podanike kao sebi jednake 1 punopravne gradane Rimskog carstva pokazat
¢e se nekoliko decenija kasnije, a posebno tokom druge polovine 11l i na
pocetku IV stoljeéa n.e., kada su istaknuti pojedinci iz reda ilirskog etnosa®®
birani i postavljani na visoke drzavnicke funkcije pa €ak i na poziciju cara,
§to je na izvjestan nacin bilo apsurdno, pogotovu ako se imaju na umu raniji
odnosi izmedu ova dva naroda. Dokaze o tome nalazimo u vladavini rimskih
careva, Cije je porijeklo bilo ilirsko. Medu najpoznatijim su: Decije (249-
251), Klaudije 11 (268-270), Aurelijan (270-275), Probus (276-282),
Dioklecijan (284-305) i Konstantin (306-337).1® Njihovim izborom rimske
vlasti su jasno pokazale svoju ¢vrstu opredijeljenost da poStuju svakog
rimskog gradanina, odnosno njegove vrijednosti i time dokazale koliko je,
uistinu, rimski drzavni i druStveni sistem vlasti bio u sluzbi svojih gradana.
Bezrezervno prihvatanje starosjedilaca za vrhovne poglavare Carstva jasno

15 G. Novak, Proslost Dalmacije, 49-59; E. Pagali¢, Period rimske vladavine, 223-305; I.
Bojanovski, Bosna i Hercegovina u anticko doba, 29-74.

6 O tome opsirnije: D. Rendi¢-Miocgevi¢, Problemi romanizacije Ilira, 143-153; M.
Rostovcev, Istorija starog sveta, 134; A. Stipcevié, Iliri, 54-57; John Wilkes, Iliri, Split
2001, 274-277; Bego Omercevi¢, Etnicka slika bosanskohercegovackih prostora u vrijeme
kasne antike, Zbornik radova Filozofskog fakulteta Univerziteta u Tuzli, br. 4, Tuzla 2004,
59-66.

nam pokazuje dokle je dosezala tolerancija medu rimskim gradanima, ali i
koliko je rimska civilizacija bila napredna.Dakle, bez obzira na etnicku,
socijalnu, vjersku ili bilo koju drugu pripadnost rimski gradani su uzivali
ista ili jednaka prava.

Svoje opredjeljenje prema ovakvom konceptu druStva i druStvenih
odnosa rimske vlasti su jo$ viSe pokazale kada su u pitanju vjerska osje¢anja
njihovih podanika. S tim u vezi car Konstanin je 313.1" godine n .e. odlu¢io
da krS¢ansku vjeru izjedenaci sa drugim, politeistickim vjerovanjima. Taj
¢in oznaCio je pocetak pune vjerske tolerancije i suzivota ondasnjih
stanovnika na bosanskohercegovackim prostorima.

Jedan od osnovnih preduslova za stvaranje ¢vrste podloge za jaCe
utemeljenje gradanskog drustva na bosanskohercegovackim prostorima
sadrzan je u privrednom preobrazaju ovih krajeva, koji se desio tokom Il i
na pocetku IV stolje¢a.’® Do preobrazaja je doslo zahvaljujuéi korjenitim
promjenama u sistemu privredivanja, na ¢emu su insistirale carske vlasti, a s
ciljem da se Carstvo zastiti od stalne barbarske opasnosti, s jedne i velikog
nezadovoljstva pojedinih drustvenih slojeva unutar Carstva, s druge strane.

Kriza Carstva, koja je sve vise dolazila do izrazaja, iziskivala je
potrebu stalnog povecanja proizvodnje. Osnovna privredna grana za koju se
veze privredni procvat bosanskohercegovackih prostora, a samim tim i
stvaranje uslova za jacanje gradanskog drustva je rudarstvo.'® U okvirima
rudarske djelatnosti joS viSe su se profilirali neki od osnovnih elemenata
gradanskog drustva. S tim u vezi postoje podaci koji nam govore da su joS u
poznoj fazi rimskog principata na ovim prostorima formirana rudarska

17 G. Novak, Proslost Dalmacije, 149-159; E. Pasali¢, Period rimske vladavine, 203-299;
M. Rostovcev, Istorija starog sveta, 134-203.

18 Enver Imamovi¢, Podru¢je Fojnice, Kiseljaka i KreSeva u rimsko doba, Nase starine,
Sarajevo XI111/1972, 193-204; Esad Pasali¢, Pogledi na ekonomiku u unutradnjosti rimske
provincije Dalmacije, u: Sabrano djelo, Sarajevo 1975, 326-327; Ante Skegro,
Gospodarstvo rimske provincije Dalmacije, Zagreb 1999, 53-139; A. Skegro, Anticka
ekonomika, 53-139; B. Omercevi¢, Bosna i Hercegovina u vrijeme kasne antike, 55-123.

19 Vejsil Curéié, Historija rudarstva i topioniarstva u Bosni i Hercegovini, Rudarsko-
topionic¢arski vesnik, Beograd 1/1930, 411-459; Bego Omeréevié, Procvat rudarstva na tlu
danasSnje Bosne i Hercegovine u vrijeme kasne antike, Zbornik radova Filozofskog
fakulteta Univerziteta u Tuzli, br. 6, Tuzla 2005, 39-56.

strukovna udruzenja,? &ija je osnovna zadaca bila da tite i jadaju drustvenu
poziciju rudarskih radnika.Dosta takvih podataka pronadeno je na podrucju
zapadne Bosne, u dolinama rijeka Sane i Japre,?* na mjestu gdje je
eksploatisana ruda Zeljeza, zatim na podruéju Domavije,?? danasnjeg Sireg
podrucja Srebrenice. Teret krize carske vlasti su dobrim dijelom nastojale
prevazi¢i pojacanom eksploatacijom prirodnih bogastava na ovim
prostorima. Uporedo s tim doslo je i do znacajnih pozitivnih promjena u
sferi druStvenih odnosa.

Podrobnijom analizom spomenika materijalne kulture?® koji pripadaju
rimskom razdoblju dolazimo do novih saznanja o mnogim sfecifi¢nostima
rada 1 zivota ondasnjeg stanovniStva na bosanskohercegovackim
prostorima. Te specifi¢nosti su bile izrazene u svim segmentima Zivota, a
naro¢ito u oblasti ekonomije?* i drustvenih odnosa.

Do znacajnog unapredenja drustvenih odnosa, a samim tim i do jo$
veéeg ucvrséivanja elemenata gradanskog drustva na
bosanskohercegovackim prostorima, doslo je tokom III stoljec¢a. Naime, U
to vrijeme desile su se krupne pozitivne promjene na planu privredivanja
koje su, pored ostalog, imale za posljedicu podizanje Zivotnog standarda na
mnogo ViSi nivo u odnosu na ranija razdoblja. U sklopu tih deSavanja
posebno mjesto pripada poja¢anoj romanizaciji domaceg stanovniStva.
Upravo tada su do punog izrazaja dosli efekti tog procesa. Oni su bili

20/, Curgié, Historija rudarstva i topioni¢arstva, 430-459.

2L O tome opsSirnije: Dimitrije Sergejevski,Rimski rudnici Zeljeza u sjeverozapadnoj Bosni,
Glasnik Zemaljskog muzeja, Sarajevo XVII1/1963, 100-102; Puro Basler, Rimski
metalurSki pogon i naselje u dolini Japre, Glasnik Zemaljskog muzeja, Sarajevo XXX-
XXXI/1975-1976, 121-216; Ivo Bojanovski, Anticko rudarstvo u unutra$njosti rimske
provincije Dalmacije u svijetlu epigrafskih i numizmatickih izvora, ARR, Zagreb VIII-IX
/1982, 89-117.

22. O tome opsirnije: Vladimir Radimski, Rimski grad Domavija u Gradini kod Srebrenice u
Bosni i tamos3nji iskopi, Glasnik Zemaljskog muzeja Sarajevo 111/1891, knj. 1, 1-19; Enver
Imamovié¢, Eksploatacija zlata i srebra u u rimskoj provinciji Dalmaciji, Godisnjak,
Drustvo istoricara Bosne i Hercegovine, Sarajevo 1974, 9-21; Esad Pasali¢, O antickom
rudarstvu u Bosni i Hercegovini, u: Sabrano djelo, Sarajevo 1975, 247-283.

BE, Padali¢, Anticka naselja i komunikacije, 79-108; E. Pa3ali¢, Pogledi na ekonomiku,
326-327; A. Skegro, Antic¢ka ekonomika, 53-139.

24 P, Basler, Kasnoanti¢ko doba, 309-313; B. Omercevié, Bosna i Hercegovina u vrijeme
kasne antike, 123-180.

vidljivi u svim segmentima zivota, a naro€ito na planu uspostavljanja novih
drustvenih odnosa i daljeg jacanja i u¢vrs¢ivanja gradanskog drustva.

Tokom IV i V stolje¢a (sve do pada zapadnog dijela Carstva 476.
godine) Rimska imperija se sucila sa novom, ali mnogo tezom krizom u
odnosu na ranija razdoblja. Usljed krize doSlo je do velikih poremecaja u
svim  segmentima rada i  Zivota ondaSnjeg  stanovniStva
bosanskohercegovackih prostora. Teret krize se itekako osjetio i u sferi
drustvenih odnosa. Naime, cCesti ratovi, nesiguran zivot, raseljavanje
stanovnistva, privredna stagnacija koju je pratilo siromastvo, samo su neki
od elemenata koji su doveli i do narusavanja druStvenih odnosa i
ugrozavanja gradanskih prava. Kako je vrijeme proticalo tako su se i
gradanska prava sve viSe gubila da bi na kraju, sa gotskim osvajanjem ovih
prostora, potpuno nestala.

Zakljucak

Uzimaju¢i u obzir naprijed navedene cinjenice namece nam se
zakljucak da se najstariji  korijeni gradanskog druStva na
bosanskohercegovackim prostorima protezu ¢ak do antickog, odnosno
rimskog doba. Nakon definitvnog osvajanja ovih prostora rimske vlasti su
iz temelja promijenile svoj odnos prema starosjedilackom stanovnistvu.
Prestali su medusobni sukobi, trvenja, progoni i zlostavljanja zateCenog
stanovniStva. Umjesto toga, uspostavljani su novi odnosi koje su bili
obiljeZzeni suzivotom, tolerancijom i uzajamnim uvaZavanjem i
poStivanjem. Najvazniju stvar u tim odnosima predstavljalo je davanje
punih gradanskih prava, odnosno civiteta indigenom stanovni§tvu. U
pocetku, to su bili samo rijetki pojedinci. Medutim kasnije, kako je Rimsko
carstvo jacalo, tako se i broj starosjedilaca koji su uzivali puna gradanska
prava stalno povecavao. Uporedo s tim doslo je i do potpune transformacije
drustvenih odnosa.

Elementi gradanskog drustva su, tokom vremena, sve vise dolazili do
izrazaja da bi u III stolje¢u doZivjeli svoj vrhunac. Time su stvorene sve
pretpostavke za uspostavljanje i nesmetano funkcionisanje gradanskog
drustva u njegovom punom kapacitetu. Sudeé¢i na osnovu relevantnih
podataka s punim pravom mozemo Kkonstatovati da su stanovnici

bosanskohercegovackih prostora joS u rimsko doba Zivjeli u drustvu koje je
imalo sve osobenosti tipicnog gradanskog drustva.

OLDEST ROOTS OF CIVIL SOCIETY IN THE TERRITORY OF
TODAY’S BOSNIA AND HERZEGOVINA

Summary

Immediately after the conquest of Bosnian territory, the Roman
authorities launched a series of activities that were aimed at present-native
population, as soon as possible being incorporated into the society of the
Roman Empire. In that sense, the Roman superiors, starting from triumvir
Caesar (1% century BC) to the Emperor Caracalla (AD 212), had the practice
of giving full civil rights (citizenship) to indigenous people, regardless of
their ethnic, religious, vocational and any other affiliation. This laid a strong
foundation for the establishment of a new social order, which, in its essence,
was extremely tolerant, and also for the civil society, in which the
indigenous population of this area was completely equal with other full
Roman citizens. With the implementation of such a policy, the Roman
authorities removed many obstacles when it came to social relations
between the governing structures on the one hand and the subjects on the
other hand. The above facts clearly suggest that the first and oldest roots of
civil society in the territories of today's Bosnia and Herzegovina date back to
the Roman rule.

